
〈建置沿革大明清類分野書禹貢揚州之域牽牛分野　秦屬南海郡。後屬南越。漢為〉

〈揭陽地。復屬南海郡。𣈆成帝咸和六年。分南海。立東官郡。義熈九年。又分立義安郡。及海陽縣。宋齊並因之。梁置東揚州。又改瀛州。陳罷州為義安〉

〈郡。隋罷郡。置潮州。大業中。罷州為義安郡。唐武德五年。復為潮州。天寳元年改潮陽郡。乾元元年復為州。五代屬南漢。宋開寳四年。分廣南為東西〉

〈路。而潮州屬東路。元改為潮州路。本朝。洪武二年改為府。圖經志𣈆成帝時屬東官郡。安帝義熈五年。始以揭〉

〈陽縣地。别置義安郡。領縣五。曰海陽。綏安。潮陽。海寧。義昭。　梁改義安郡為東揚州。尋改為瀛州。　隋改瀛州為潮州。煬帝大業三年。改州復為義〉

〈安郡。廢綏安義昭。置程鄉萬川二縣。領縣五。曰海陽。潮陽。海寧。程鄉。萬川。唐武德間。改郡復為潮州。開元二十一年隷福建。次年復隷嶺南。天寳元〉

〈年。改州為潮陽郡隷福建。九年又隷嶺南。乾元元年改郡復為潮州。廢海寧萬川二縣。領縣三。曰海陽。潮陽。程鄉。五代南漢割程鄉縣。置敬州。本〉

〈州領縣二。曰海陽。潮陽。　宋紹興十年。本州領縣三。曰海陽。潮陽。揭陽。元至元二十七年。以本州為潮州路總管。府領縣三。曰海陽。潮陽。揭陽。〉

〈聖朝洪武二年改為潮州府。領縣四。曰海陽。潮陽。揭陽程鄉。寰宇記秦末屬尉佗。漢初屬南越。後屬南海郡。東漢因之。𣈆置東官郡。又分置義安郡。按〉

〈南越志云。義安郡本屬南海郡。後隷東官郡。𣈆義熈八年割立其地。與𣈆安郡接境。吳興餘杭鄰界是也。歷宋齊因之。隋平陳置潮州。煬帝初置義〉

〈安郡。　元領縣三。　今二。　海陽　潮陽。　一縣割出。程鄉。為梅州。九域志縣二。熈寧六年廢梅州。以程鄉縣隷州。元豐五年。程鄉復隷梅州。潮州潮〉

〈陽郡軍事。治梅陽縣。興地紀勝潮州。　潮陽。　義安。　鳳城。　鰐清。　揭陽。　海陽。禹貢揚州之域。通典潮州隷揚州之部封。漢武平南〉

〈越。復屬南海郡。　今州即漢南海郡之揭陽縣地。此據元和郡縣志。而通典亦以為漢揭陽縣地。又兩漢志南海郡下并有揭陽縣。宋齊因之。宋齊〉

〈二志。義安郡下並有海陽潮陽二縣。隋末䧟於寇境。唐平蕭銑復取嶺南。嶺南俚帥楊世畧。以循潮二州來降。通鑒。在武德五年。元和郡縣志云。武〉

〈德四年復置潮州。寰宇記以為武德元年。復置潮州不同象之。謹按道鑒。武德元年。載蕭銑僭位於江陵。銑之境土。東自九江。西抵三峽。南盡交趾。〉


〈北距漢川。銑皆有之。至武德四年九月。始平江陵。至武德五年。始定嶺南。則元年四月。尚屬蕭銑。通鑒武德五年。循潮二州。始來降。則改郡為州。當〉

